
1. Անհրաժեշտությունը

«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012թ. հոկտեմբերի 3-ի արձանագրության կատարումն ապահովելու մասին»  ՀՀ կառավարության որոշման ընդունման անհրաժեշտությունն առաջացել է «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» Արձանագրությունը /այսուհետ՝ Արձանագրություն/ ստորագրումից հետո, որը հաստատվել է ՀՀ Նախագահի 2012թ. դեկտեմբերի 14-ին ՆՀ-304-Ն հրամանագրով:

Հայաստանի Հանրապետության տարածքում տեղակայված ռուսաստանյան ռազմակայանի առկա տեղաբաշխման կետերը սահմանված էին 1996թ. սեպտեմբերի 27-ի «Հայաստանի Հանրապետության կառավարության և Ռուսաստանի Դաշնության կառավարության միջև տեղաբաշխման կետերի և ռուսաստանյան ռազմակայանի տեղաբաշխման ու գործառնման համար հողամասերի հանձնման ու օգտագործման կարգի մասին» Համաձայնագրի /այսուհետ՝ Համաձայնագիր/ հավելված հանդիսացող ցանկի համաձայն: Ցանկում տեղաբաշխման կետերը նշված են որպես ռազմական ավաններ: Սակայն ռուսական կողմը որոշ ավանները, մասնավորապես՝ Գյումրի քաղաքի N 3 Ռազմական ավանի տարածքում գտնվող 7,2 հեկտար հողատարածքը և N 8 Ռազմական ավանի տարածքում գտնվող թվով հինգ կիսակառույց շինությունները ստանալու օրվանից մինչ օրս չի օգտագործել:

Ռուսաստանյան 102-րդ ռազմակայանի զինվորական ստորաբաժանումները Երևանից Գյումրի տեղափոխման և նշված ավաններն ազատելու հետ կապված անհրաժեշտություն առաջացավ վերընշված հիմքով հիշյալ ցանկում ևս մի քանի փոփոխություն կատարել, ինչը ձևակերպվեց Արձանագրությամբ:

Կնքված Արձանագրությամբ փոփոխություն է կատարվել Համաձայնագրում, որի համաձայն Հայաստանի Հանրապետության տարածքում տեղակայված ռուսաստանյան ռազմակայանի կետերի սահմանված կարգով տեղաբաշխման ցանկից հանվում և հայկական կողմին են վերադարձվում ռուսաստանյան 102-րդ ռազմակայանի կողմից չօգտագործվող և ազատված օբյեկտները:

Արձանագրությամբ կատարվող փոփոխությունների նպատակն է հստակեցնել և փաստացի վիճակին համապատասխանեցնել ՀՀ տարածքում տեղակայված ռուսաստանյան ռազմակայանի տեղաբաշխման կետերի ցանկը, ինչպես նաև իրավական հիմք ստեղծել նշված ռազմական ավանները Համաձայնագրով սահմանված կարգով հայկական կողմին վերադարձնելու համար:

«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012թ. հոկտեմբերի 3-ի արձանագրության կատարումն ապահովելու մասին» ՀՀ կառավարության որոշման ընդունման իրավական հիմք է հանդիսանում Համաձայնագրի 4-րդ հոդվածի 4-րդ պարբերությունը, համաձայն որի հողատարածքների և անշարժ գույքի հանձնման-ընդունման համար Կողմերը ստեղծում են միջպետական հանձնաժողով: ՀՀ Նախագահի 2000թ. փետրվարի 26-ի ՆՀ-489 հրամանագրով հաստատվել է վերոնշյալ հանձնաժողովի հայկական մասի կազմը: 
Հաշվի առնելով այն հանգամանքը, որ Արձանագրությունն արդեն մտել է ուժի մեջ, ինչպես նաև այն հանգամանքը, որ 2012թ. սեպտեմբերի 15-ին ՀՀ վարչապետը ՌԴ պաշտպանության նախարարին հասցեագրած իր գրության մեջ առաջարկել է Գյումրի քաղաքի N 8 Ռազմական ավանի տարածքում գտնվող թվով հինգ կիսակառույց շինությունները ռուսական կողմից փոխանցել հայկական կողմին:

Ելնելով վերոգրյալից՝ ՀՀ պաշտպանության նախարարությունը նպատակահարմար է համարում «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012թ. հոկտեմբերի 3-ի արձանագրության կատարումն ապահովելու մասին» ՀՀ կառավարության որոշման ընդունումը:
2. Տվյալ բնագավառում իրականացվող քաղաքականությունը

Տվյալ բնագավառում համագործակցությունն իրականացվում է Ռուսաստանի Դաշնության հետ ստորագրված երկկողմ միջազգային պայմանագրերի և համաձայնագրերի շրջանակներում: Մասնավորապես, Հայաստանի Հանրապետության տարածքում ռուսաստանյան ռազմակայանի գոյության իրավական հիմք է հանդիսանում «Հայաստանի Հանրապետության և Ռուսաստանյան Դաշնության միջև Հայաստանի Հանրապետության տարածքում ռուսաստանյան ռազմակայանի մասին» 1995թ. մարտի 16-ի պայմանագիրը (այսուհետ՝ Պայմանագիր): Նշված պայմանագրով նախատեսված է, որ դրանում ցանկացած փոփոխություններ և լրացումներ կատարվում են առանձին արձանագրություններով: Մասնավորապես, 2010թ. օգոստոսի 20-ին Երևանում ստորագրվեց «Հայաստանի Հանրապետության և Ռուսաստանի Դաշնության միջև 1995թ. մարտի 16-ի «Հայաստանի Հանրապետության և Ռուսաստանյան Դաշնության միջև Հայաստանի Հանրապետության տարածքում ռուսաստանյան ռազմակայանի մասին>> պայմանագրում փոփոխություններ կատարելու մասին» թիվ 5 արձանագրությունը, համաձայն որի ռուսաստանյան ռազմակայանը Հայաստանի Հանրապետության զինված ուժերի հետ համատեղ ապահովում է Հայաստանի Հանրապետության անվտանգությունը՝ ՀՀ ամբողջ սահմանի երկայնքով: Երկարաժամկետ պլանավորմամբ պայմանավորված` վերոնշյալ արձանագրությամբ նաև երկարաձգվում է Պայմանագրի գործողության ժամկետը (դրանով իսկ նաև Հայաստանի Հանրապետության տարածքում ռուսաստանյան ռազմակայանի գտնվելու ժամկետը)` նախկին 25 տարվա փոխարեն` 49 տարի, իսկ ռազմակայանն ապահովում ժամանակակից սպառազինությամբ և ռազմական տեխնիկայով:

3. Կարգավորման նպատակը և բնույթը

«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012թ. հոկտեմբերի 3-ի արձանագրության կատարումն ապահովելու մասին»  ՀՀ կառավարության որոշմամբ համակողմանի, ճշգրիտ և համակարգված ձևով կիրականացվեն Արձանագրությամբ ստանձնած պարտավորությունները:
4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը` հաշվի առնելով ՀՀ Նախագահի աշխատակազմի, ՀՀ արտաքին գործերի, ՀՀ ֆինանսների, ՀՀ քաղաքաշինության նախարարությունների, ինչպես նաև ՀՀ կառավարությանն առընթեր անշարժ գույքի կադաստրի պետական կոմիտեի առաջարկություններն ու դիտողությունները:
5. Ակնկալվող արդյունքը

Քննարկվող ՀՀ կառավարության որոշման ընդունմամբ կկարգավորվի Հայաստանի Հանրապետությանը ռուսաստանյան ռազմակայանի կողմից չօգտագործվող օբյեկտների փոխանցման մեխանիզմը և կորոշվի դրանց հետագա ճակատագիրը:  
6. Այլ տեղեկություններ (եթե այդպիսիք առկա են)

Այլ տեղեկություններ չկան:

ՀՀ ՊԱՇՏՊԱՆՈՒԹՅԱՆ ՆԱԽԱՐԱՐ

Ս. ՕՀԱՆՅԱՆ
Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՌՈՒՍԱՍՏԱՆՅԱՆ ՌԱԶՄԱԿԱՅԱՆԻ ՏԵՂԱԲԱՇԽՄԱՆ ԿԵՏԵՐԻ ՄԱՍԻՆ» 2012 ԹՎԱԿԱՆԻ ՀՈԿՏԵՄԲԵՐԻ 3-Ի ԱՐՁԱՆԱԳՐՈՒԹՅԱՆ ԿԱՏԱՐՈՒՄՆ ԱՊԱՀՈՎԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012 թվականի հոկտեմբերի 3-ի Արձանագրության կատարումն ապահովելու մասին» ՀՀ կառավարության որոշման ընդունման դեպքում պետական բյուջեում լրացուցիչ ֆինանսական միջոցների հատկացման անհրաժեշտություն չի առաջանում:

ՀՀ ՊԱՇՏՊԱՆՈՒԹՅԱՆ ՆԱԽԱՐԱՐ

Ս. ՕՀԱՆՅԱՆ
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՌՈՒՍԱՍՏԱՆՅԱՆ ՌԱԶՄԱԿԱՅԱՆԻ ՏԵՂԱԲԱՇԽՄԱՆ ԿԵՏԵՐԻ ՄԱՍԻՆ» 2012 ԹՎԱԿԱՆԻ ՀՈԿՏԵՄԲԵՐԻ 3-Ի ԱՐՁԱՆԱԳՐՈՒԹՅԱՆ ԿԱՏԱՐՈՒՄՆ ԱՊԱՀՈՎԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է

3. Այլ տեղեկություններ (եթե այդպիսիք առկա են).

Չկան:

ՀՀ ՊԱՇՏՊԱՆՈՒԹՅԱՆ ՆԱԽԱՐԱՐ

Ս. ՕՀԱՆՅԱՆ
 ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը
Չկա

2. Հասարակության մասնակցությունը նախագծմանը և/կամ քննարկումներին
Չեն մասնակցել
3. Այլ տեղեկություններ (եթե այդպիսիք առկա են)

Չկան:

ՀՀ ՊԱՇՏՊԱՆՈՒԹՅԱՆ ՆԱԽԱՐԱՐ

Ս. ՕՀԱՆՅԱՆ
